Murid tahun 6 dipelawa
sertai Klinik UPSR

ROTR KRREALLE Muria

tahun enam di negeri ini
dipelawa menyertai Klinik Ujian
Pencapaian Sekolah Rendah
(UPSR)di Dewan Kuliah Pusat,
Universiti Malaysia Sabah
(UMS), di sini, pada 8 dan 9
Julai ini.

Pengerusi Jawatankuasa
Penganjur, Amirullah Andi Nur
berkata program anjuran Unit
Pendidikan, Berita Harian
dengan kerjasama Persatuan
Pegawai Pengurusan dan
Profesional UMS (PPPUMS)itu
adalah bagi fasa kedua.

Katanya, program bertujuan
mendedahkan peserta dengan
strategi menjawab soalan bagi
lima matapelajaran iaitu Bahasa
Melayu kertas satu dan dua,
Bahasa Inggeris, Matematik
serta Sains.

“Program ini terbuka kepada
semua murid tahun enam di
Sabah yang akan menduduki
UPSR tahun ini termasuk
mereka yang pernah mengikuti
fasa pertama klinik ini pada Mac
lalu,” katanya di sini, kelmarin.

Amirullah berkata seperti
program fa8a pertama,
pembimbing bagi klinik kali ini
adalah kalangan guru pakar
matapelajaran serta penulis
fokus di akhbar Didik, Berita
Harian.

Katanya, bayaran bagi
mengikuti program ini adalah
sebanyak RM100 bagi peserta

baru manakala peserta yang
pernah mengikuti fasa pertama
hanya perlu membayar RM90.

“Bayaran adalah meliputi
makan dan minum sebanyak tiga
kali sehari iaitu pagi, tengahari
dan petang selain kertas kerja,
folder dan sijil penyertaan,”
katanya.

Amirullah menasihatkan
semua ibu bapa atau penjaga
yang sudah mendaftar anak
mereka untuk menyertai
program ini supaya segera
membuat pembayaran bagi
mempastikan tempat mereka

tidak terlepas.
Katanya, tahun ini
jawatankuasa penganjur

menganggarkan penyertaan
kira-kira 1,000 peserta
khususnya darisekitar ibunegeri
berikutan kempen publisiti
sudah dipertingkatkan.

“Bagi sekolah khususnya di
Kota Kinabalu yang ingin
menghantar ramai murid
menyertai program ini,
penganjur sedia mengadakan
proses pendaftaran bergerak di
sekolah masing-masing,.

“Hubungisegera jawatankuasa
penganjur iaitu Suzianah Jiffar,
Mohd Izham dan Siti Norazizah
Talata di talian ini, 088-217745,
258551,268551dan219711 atau
Amirullah di talian 016-8328823
untuk pendaftaran atau bagi
mendapatkan maklumat
lanjut,” katanya.



